
ՊԵՏԱԿԱՆ ԿԱՌԱՎԱՐՄԱՆ ՄԱՐՄԻՆՆԵՐԻ ԿՈՂՄԻՑ 50 ՏՈԿՈՍ ԵՎ ԱՎԵԼԻ ՊԵՏԱԿԱՆ ՄԱՍՆԱԿՑՈՒԹՅԱՄԲ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ ՖԻՆԱՆՍԱՏՆՏԵՍԱԿԱՆ ՎԻՃԱԿԻ ԴԻՏԱՐԿՈՒՄՆԵՐ ԱՆՑԿԱՑՆԵԼՈՒ, ԴՐԱՆՑ ԳՈՐԾՈՒՆԵՈՒԹՅՈՒՆԸ ՎԵՐԼՈՒԾԵԼՈՒ ԵՎ ԱՐԴՅՈՒՆՔՆԵՐՆ ԱՄՓՈՓԵԼՈՒ, ԳՈՐԾՈՒՆԵՈՒԹՅԱՆ ԱՐԴՅՈՒՆԱՎԵՏՈՒԹՅՈՒՆԸ ՈՐՈՇԵԼՈՒ, ԳՈՐԾԱԴԻՐ ՄԱՐՄԻՆՆԵՐԻ ՂԵԿԱՎԱՐՆԵՐԻ ԿԱՏԱՐՎԱԾ ԱՇԽԱՏԱՆՔԸ ԳՆԱՀԱՏԵԼՈՒ ՈՒ ԱՌԱՋԱՐԿՈՒԹՅՈՒՆՆԵՐ ՆԵՐԿԱՅԱՑՆԵԼՈՒ ԿԱՐԳԸ ՀԱՍՏԱՏԵԼՈՒ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՆՈՅԵՄԲԵՐԻ  18-Ի N 1844-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
Հիմք ընդունելով <<Բաժնետիրական ընկերությունների մասին>> Հայաստանի Հանրապետության օրենքի 37-րդ հոդվածը` պետական գույքի կառավարման ոլորտում քաղաքականություն իրականացնելու նպատակով Հայաստանի Հանրապետության կառավարությունը    ո ր ո շ ու մ     է.
1. Հաստատել` 

1) Հայաստանի Հանրապետության պետական կառավարման մարմինների կողմից 50 տոկոս և ավելի պետական մասնակցությամբ առևտրային կազմակերպությունների (այսուհետ` կազմակերպություններ) ֆինանսատնտեսական վիճակի դիտարկումներ անցկացնելու, դրանց գործունեությունը վերլուծելու և արդյունքները ամփոփելու (այսուհետ՝ մոնիտորինգ) կարգը` համաձայն N 1 հավելվածի.

2) Հայաստանի Հանրապետության պետական կառավարման մարմինների կողմից ֆինանսատնտեսական դիտարկումների արդյունքում Հայաստանի Հանրապետության կառավարությանն առընթեր պետական գույքի կառավարման վարչությանը տրամադրվող կիսամյակային և տարեկան կտրվածքով ցուցանիշների մասին տեղեկանքների ձևերը` համաձայն հավելված N 2 և հավելված N 3.
3) կազմակերպությունների գործունեության արդյունավետությունը որոշելու, գործադիր մարմինների ղեկավարների կատարած աշխատանքը գնահատելու ու առաջարկություններ ներկայացնելու կարգը ` համաձայն N 4 հավելվածի.

2. Սահմանել, որ`

1) Հայաստանի Հանրապետության այն պետական կառավարման մարմինները, որոնց վերապահված է կազմակերպությունների պետությանը սեփականության իրավունքով պատկանող բաժնետոմսերի կառավարման լիազորությունը, կազմակերպությունների մոնիտորինգն իրականացնում են սույն որոշման 1-ին կետի 1) ենթակետով հաստատված կարգի և 2) ենթակետով հաստատված  մոնիտորինգի ձևերով պահանջվող տվյալների համաձայն. 
2) մոնիտորինգի իրականացման ենթակա կազմակերպությունները պետք է ունենան՝

ա. գործարար ծրագրեր կոնկրետ ֆինանսատնտեսական ցուցանիշներով՝ եռամսյակային, կիսամյակային և տարեկան կտրվածքով, 

բ. առևտրային կազմակերպությունների կառավարումը պետք է իրականացվի կորպորատիվ կառավարման սկզբունքով: 

3) Հայաստանի Հանրապետության պետական կառավարման մարմինները ելնելով իրենց ենթակայությանը հանձնված առևտրային կազմակերպությունների գործունեության բնագավառի առանձնահատկություններից՝ հաստատում են կազմակերպությունների գործունեության արդյունավետության որոշման և կառավարման ոլորտում աշխատանքների գնահատման համար 3 ոչ ֆինանսական ցուցանիշներ՝ տարեկան կտրվածքով և սույն որոշման 1-ին կետի 3) ենթակետով հաստատված կարգի համաձայն պահանջվող տեղեկատվությունը ներկայացնում են Հայաստանի Հանրապետության կառավարությանն առընթեր պետական գույքի կառավարման վարչություն. 
4) Հայաստանի Հանրապետության պետական կառավարման մարմինները՝
ա. մոնիտորինգի շրջանակներում NN 2 և 3 հավելվածներով հաստատված մոնիտորինգի ձևերին համապատասխան տեղեկատվությունը Հայաստանի Հանրապետության կառավարությանն առընթեր պետական գույքի կառավարման վարչություն են ներկայացնում կիսամյակային և տարեկան կտրվածքով` ընդ որում, 1-ին կիսամյակի համար մինչև հաշվետու կիսամյակին հաջորդող երկրորդ ամսվա 1-ը, իսկ տարեկան կտրվածքով ճշգրտված վերջնական ցուցանիշները` մինչև յուրաքանչյուր հաշվետու տարվան հաջորդող տարվա մայիսի 5-ը: Այն առևտրային կազմակերպությունները, որոնց կառավարումն իրականացվում է հավատարմագրային կառավարման, կոնցեսիոն, վարձակալական կամ այլ պետական-մասնավոր համագործակցության պայմանագրերի հիման վրա, և որնց համար իրականացվել է աուդիտ, ներկայացնում են միայն տարեկան աուդիտի եզրակացությունը:
բ. կազմակերպությունների գործունեության արդյունավետությունը որոշելու, գործադիր մարմինների ղեկավարների կատարած աշխատանքը գնահատելու ու առաջարկություններ ներկայացնելու նպատակով տեղեկատվությունը ներկայացվում է եռամսյակային կտրվածքով՝ եռամսյակին հաջորդող ամսվա մինչև 10-ը, համաձայն հավելված 5.
5) սկսած 2018թ-ի 2-րդ կիսամյակից առևտրային կազմակերպությունները մոնիտորինգի ցուցանիշները սահմանված ձևերին համապատասխան ներկայացնելու են էլեկտրոնային տարբերակով.
6) Հայաստանի Հանրապետության կառավարությանն առընթեր պետական գույքի կառավարման վարչության պետը, սույն որոշմամբ իրեն վերապահված իրավասությունների  շրջանակներում, մինչև 1-ին կիսամյակին հաջորդող երրորդ ամսվա ավարտը, իսկ տարեկանը` մինչև յուրաքանչյուր հաշվետու տարվան հաջորդող տարվա հունիսի 5-ը, իրականացված ֆինանսատնտեսական մոնիտորինգի արդյունքների վերլուծության մասին տեղեկանքները` կիսամյակային և տարեկան կտրվածքով ներկայացնում է Հայաստանի Հանրապետության վարչապետին: Ներկայացվող տեղեկանքի պատճենը միաժամանակ ներկայացնում է նաև Հայաստանի Հանրապետության ֆինանսների նախարարություն.
7) Հայաստանի Հանրապետության պետական կառավարման մարմինների ղեկավարները սույն որոշման 1-ին կետի 1) և 3) ենթակետերով հաստատված կարգերին, և 1-ին կետի 2) ենթակետով հաստատված տեղեկանքներին համապատասխան տեղեկատվությունը ներկայացնում են մինչև մոնիտորինգի ենթակա առևտրային կազմակերպությունների մասնավորեցման պայմանագրի ստորագրման կամ դրանց լուծարման մասին Հայաստանի Հանրապետության կառավարության որոշումն ուժի մեջ մտնելու պահը, ինչպես նաև սնանկ ճանաչելու մասին դատարանի վճիռը ՀՀ <<Սնանկության մասին օրենքով>> սահմանված կարգով ուժի մեջ մտնելը, որից հետո այդ կազմակերպությունների համար մոնիտորինգ չի իրականացվում.
8) սույն որոշման 1-ին կետի 3) ենթակետով հաստատված կարգը ուժի մեջ է մտնում 2019թ.-ի հունվարի 1-ից և տարածվում է այն կազմակերպությունների վրա, որոնց մոտ հաշվետու տարվա (որի համար պետք է կազմվեն ֆինանսական հաշվետվությունները) վերջի դրությամբ ակտիվների հաշվեկշռային արժեքը գերազանցում է մեկ միլիարդ դրամը /բացառությամբ այն ակտիվների, որոնք չեն օգտագործվում կազմակերպության կողմից/, և կամ հաշվետու տարվա գործունեությունից հասույթը գերազանցում է մեկ միլիարդ դրամը).

9) Հայաստանի Հանրապետության պետական կառավարման մարմինների կողմից սահմանված ժամկետում պահանջվող տեղեկատվության չներկայացման դեպքում ընդունվում է, որ տվյալ մարմնի ենթակայության  առևտրային կազմակերպությունների մոնիտորինգ չի անցկացվել, որի մասին նշվում է ամփոփ տեղեկանքում. 
3. Հայաստանի Հանրապետության պետական կառավարման մարմինների ղեկավարներին` կազմակերպությունների առաջիկա հերթական կամ արտահերթ ընդհանուր ժողովների քննարկմանը և հաստատմանը ներկայացնել սույն որոշմամբ հաստատված մոնիտորինգի ձևերին համապատասխան տեղեկատվության տրամադրման հարցը:
4. Կազմակերպությունների կողմից առևտրային գաղտնիք պարունակող տեղեկությունների մասին համապատասխան նշագրումներ կատարելիս` պետական կառավարման մարմինները դրանք պետք է օգտագործեն Հայաստանի Հանրապետության օրենսդրությամբ սահմանված կարգով:
5. Հայաստանի Հանրապետության կառավարությանն առընթեր պետական գույքի կառավարման վարչության պետին՝ սույն որոշումն ուժի մեջ մտնելուց հետո եռամսյա ժամկետում մշակել հաշվետվությունների լրացման կարգի և ցուցանիշների հաշվարկման բանաձևերին վերաբերվող մեթոդական ուղեցույց: 

6. ՈՒժը կորցրած ճանաչել «Հայաստանի Հանրապետության պետական կառավարման մարմինների կողմից պետական մասնակցությամբ առևտրային կազմակերպությունների ֆինանսատնտեսական վիճակի դիտարկումներ և վերլուծություն իրականացնելու և Հայաստանի Հանրապետության կառավարության 2001 թվականի սեպտեմբերի 25-ի N 898 որոշումն ուժը կորցրած ճանաչելու մասին» ՀՀ կառավարության 2004 թվականի նոյեմբերի  18-ի N1844-ն որոշումը:
Հավելված N 1
ՀՀ կառավարության 2017 թվականի
 N -Ն որոշման
Կ Ա Ր Գ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԿԱՌԱՎԱՐՄԱՆ ՄԱՐՄԻՆՆԵՐԻ ԿՈՂՄԻՑ  50 ՏՈԿՈՍ ԵՎ ԱՎԵԼԻ ՊԵՏԱԿԱՆ ՄԱՍՆԱԿՑՈՒԹՅԱՄԲ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ ՖԻՆԱՆՍԱՏՆՏԵՍԱԿԱՆ ՎԻՃԱԿԻ ԴԻՏԱՐԿՈՒՄՆԵՐ ԱՆՑԿԱՑՆԵԼՈՒ, ԴՐԱՆՑ ԳՈՐԾՈՒՆԵՈՒԹՅՈՒՆԸ ՎԵՐԼՈՒԾԵԼՈՒ ԵՎ ԱՐԴՅՈՒՆՔՆԵՐԸ ԱՄՓՈՓԵԼՈՒ
1. Սույն կարգով կարգավորվում են Հայաստանի Հանրապետության պետական կառավարման մարմինների կողմից 50 տոկոս և ավելի պետական մասնակցությամբ առևտրային կազմակերպությունների (բացառությամբ «Պետական գույքի մասնավորեցման ծրագրի մասին» ՀՀ օրենքի ցանկերում ընդգրկված ընկերությունների)  (այսուհետ` կազմակերպություններ)  ֆինանսատնտեսական վիճակի դիտարկումներ անցկացնելու, դրանց գործունեությունը վերլուծելու և արդյունքներն ամփոփելու (այսուհետ՝ մոնիտորինգ) իրականացման նպատակների, ընթացակարգերի և ժամկետների հետ կապված հարաբերությունները:

2. Մոնիտորինգի հիմնական նպատակներն են`

1)  կազմակերպությունների կառավարման արդյունավետության բարձրացումը.

2) կազմակերպությունների տնտեսական գործունեության ծրագրային ցուցանիշների (գործարար ծրագրեր) կատարման ընթացքի գործունեության նկատմամբ հսկողության իրականացումը.

3) կազմակերպությունների գործունեության թափանցիկության ապահովումը` հանրության, պետական մարմինների և  հնարավոր ներդրողների համար.
   3. Կազմակերպությունների մոնիտորինգը, պետական կառավարման լիազոր մարմինների հետ համատեղ, իրականացվում է Հայաստանի Հանրապետության կառավարությանն առընթեր պետական գույքի կառավարման վարչության կողմից` այդ մարմիններից սույն որոշման 1-ին կետի 2) ենթակետով հաստատված ձևերին համապատասխան տեղեկություններ ստանալու միջոցով:

4. Հայաստանի Հանրապետության պետական կառավարման մարմինները`

1) մինչև յուրաքանչյուր տարվա փետրվարի 1-ը, Հայաստանի Հանրապետության կառավարությանն առընթեր պետական գույքի կառավարման վարչություն են ներկայացնում տվյալ տարվա հունվարի 1-ի դրությամբ այն կազմակերպությունների ցանկերը, որոնց պետական բաժնեմասերի (բաժնետոմսերի) կառավարման լիազորությունները վերապահված են այդ մարմիններին.

2) փոփոխությունների դեպքում Հայաստանի Հանրապետության կառավարությանն առընթեր պետական գույքի կառավարման վարչություն են ներկայացնում տվյալներ, Հայաստանի Հանրապետության արդարադատության նախարարության աշխատակազմի իրավաբանական անձանց պետական գրանցում իրականացնող մարմնի կողմից գրանցվելուց և բաժնետոմսերի սեփականատերերի ռեեստրի վարումը մասնագիտացված կազմակերպություններին հանձնելուց հետո ոչ ուշ, քան մեկ շաբաթվա ընթացքում:

5. Մոնիտորինգի ենթակա կազմակերպությունների ֆինանսական առողջացմանը կամ բարելավմանն ուղղված և նախատեսվող միջոցառումների առկայության դեպքում դրանք Հայաստանի Հանրապետության կառավարությանն առընթեր պետական գույքի կառավարման վարչություն են ներկայացվում հաշվետվություններին կից` առանձին տեղեկանքի ձևով:

6. Հայաստանի Հանրապետության կառավարությանն առընթեր պետական գույքի կառավարման վարչությունը`

1) մոնիտորինգի արդյունքների վերլուծության հիման վրա ստացված ցուցանիշները համեմատելով նախորդ տարվա համապատասխան ցուցանիշների հետ, նպատակ ունենալով կառավարման արդյունավետության բարձրացումը՝ Հայաստանի Հանրապետության պետական կառավարման մարմիններ ներկայացնում է առաջարկություններ կազմակերպությունը մասնավորեցման ծրագրում ներառելու, բաժնետոմսերով հավաստված իրավունքները հավատարմագրային կառավարման, կազմակերպությունը կոնցեսիոն պայմանագրով կառավարման հանձնելու, կազմակերպությունը վերակազմակերպելու համար, իսկ վերլուծության ընթացքում հետևյալ ցուցանիշներից՝ 

ա. հաշվետու տարում կազմակերպության զուտ ակտիվների (սեփական կապիտալի) բացասական մեծություն. 

բ. հաշվետու տարում՝ դրան նախորդող տարվա համեմատությամբ կազմակերպության կուտակած վնասների տարեկան աճ՝ 50 տոկոսից ավելի չափով. 

որևէ մեկի առկայության դեպքում՝ կանոնադրական կապիտալի նվազեցման կամ կազմակերպության լուծարման համար:

2) կազմակերպությունների ֆինանսատնտեսական վիճակի վատթարացում (կիսամյակային և տարեկան կտրվածքով) արձանագրելու դեպքում Հայաստանի Հանրապետության պետական կառավարման մարմիններից կարող է համապատասխան տեղեկատվություն պահանջել վատթարացման պատճառների և ձեռնարկվող միջոցների վերաբերյալ:
3)  մոնիտորինգի գծով անհրաժեշտ մեթոդական օգնություն է ցույց տալիս Հայաստանի Հանրապետության պետական կառավարման մարմիններին.
4) կազմակերպությունների մոնիտորինգի անցկացման ընթացքում համալիր վերլուծության իրականացման կամ առևտրային կազմակերպությունների ֆինանսատնտեսական գործունեության բարելավման վերաբերյալ առաջարկություններ ներկայացնելու նպատակով համապատասխան կազմակերպության և (կամ) պետական կառավարման լիազոր մարմնի լիազոր ներկայացուցիչների հետ կարող են անցկացնել համատեղ քննարկումներ.
Հավելված N2
ՀՀ կառավարության 2017 թվականի
N     -Ն որոշման

Տ Ե Ղ Ե Կ Ա Ն Ք
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԿԱՌԱՎԱՐՄԱՆ ՄԱՐՄԻՆՆԵՐԻ ԿՈՂՄԻՑ ՖԻՆԱՆՍԱՏՆՏԵՍԱԿԱՆ ՄՈՆԻԹՈՐԻՆԳԻ ԻՐԱԿԱՆԱՑՄԱՆ ԸՆԹԱՑՔՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅԱՆԸ ՏՐԱՄԱԴՐՎՈՂ ՑՈՒՑԱՆԻՇՆԵՐԻ ՄԱՍԻՆ
 
(հաշվետու ժամանակաշրջան)
 
	հ/հ
	Առևտրային կազմակերպության անվանումը
	Պետական մասնակցության չափը (տոկոս)
	Ընդամենը՝ ոչ ընթացիկ ակտիվներ

	Հիմնական միջոցներ  

	Ընդամենը՝ ընթացիկ ակտիվներ

	Այդ թվում՝
	Ընդամենը՝ սեփական կապիտալ

	Այդ թվում՝
	Ընդամենը՝ ոչ ընթացիկ պարտավորություններ 
	Այդ թվում՝
	Ընդամենը՝ընթացիկ պարտավորություններ

	Այդ թվում՝
	Հաշվեկշիռ
	Արտադրանքի, ապրանքների, աշխատողների, ծառայու-
թյունների իրացումից հասույթ 

	Զուտ շահույթ (վնաս)՝ շահութահարկի գծով ծախսի նվազեցումից հետո
	Աշխատողների միջին ցուցակային թիվը
	Ընդամենը՝ եկամուտներ
	Ընդամենը՝ հիմնական գործունեու-թյունից եկամուտներ
	Ընդամենը՝ ծախսեր
	Ընդամենը՝ հիմնական գործունե-
ությունից ծախսեր

	
	
	
	
	
	
	Դեբիտորական պարտքեր՝ վաճառքի գծով


	Դրամական միջոցներ և դրանց համարժեքները 

	
	Կանոնադրական (բաժնեհավաք)կապիտալի զուտ գումար


	Կուտակված շահույթ (վնաս)

	Պահուստային կապիտալ

	
	Երկարաժամկետ բանկային վարկեր և փոխառություններ 

	Ակտիվներին վերաբերվող շնորհներ


	
	Կրեդիտորական պարտքեր՝ գնումների գծով

	Կարճաժամկետ կրեդիտորական պատքեր բյուջեին 
	Կարճաժամկետ կրեդիտորական պարտքեր աշխատավարձի և աշխատակիցների այլ կարճաժամկետ հատկացումների գծո
	
	
	
	
	
	
	
	

	1
	2
	3
	4
	5
	6
	7
	8
	9
	10
	11
	12
	13
	14
	15
	16
	17
	18
	19
	20
	21
	22
	23
	24
	25
	26
	27

	_______________________________________ 

       (կազմող ստորաբաժանման անվանումը)
	 
	 

	Ղեկավար _______________________________

                               (ազգանունը, անունը, հայրանունը)
	___________________

           (ստորագրությունը) 
	___________________

       (հեռախոսահամարը)

պետական կառավարման մարմնի անվանումը

----------------------------------------------------------


ընկերության անվանումը


-------------------------------------------------------------

ՀԱՇՎԵՏՎՈՒԹՅՈՒՆ

առևտրային կազմակերպության գործունեության 

ֆինանսական արդյունքների վերաբերյալ
	Հաշվետու ժամանակաշրջան՝ հունվար - ..................../20...թ.



                          (հազ. դրամ)

	Հ/Հ
	Ցուցանիշի անվանումը
	Հաշվեգրված*

	1
	2
	3

	I
	Ընդամենը եկամուտներ
	 
 

	1
	Ընդամենը հիմնական գործունեությունից (Արտադրանքի,   ապրանքների, աշխատանքների և ծառայությունների իրացումից հասույթ),    այդ թվում`
	 

	1.1
                                                                                                     .
	իրացված արտադրանքի, ապրանքի, աշխատանքի կամ ծ  առայության անվանումը
   ------------------------------------------
	

	1.2
                                                                                                     .
	  -------------------------------------------
	

	1.3
	այլ արտադրանքի, ապրանքների, աշխատանքների և ծառայությունների իրացումից հասույթ
  ----------------------------------------


	 

	  2
	Ընդամենը այլ գործունեությունից եկամուտներ,   այդ թվում՝
	 

	2.1
	Վարձակալությունից
	 

	2.2
	Ակտիվների օտարումից
	 

	2.3
	Շահաբաժիններ
	 

	2.4

	-----------------------------------------
	 

	2.5

	-----------------------------------------
	 

	3
	Ընդամենը այլ եկամուտներ,  այդ թվում **
	 

	3.1
	Փոխարժեքային տարբերությունից
	 

	3.2
	Կրեդիտորական պարտքերի դուրս գրումից
	 

	3.3
	Ակտիվների վերագնահատումից
	 

	3.4

	-----------------------------------------
	 

	3.5

	-----------------------------------------
	 

	II
	 
Ընդամենը ծախսեր,
	

	1
	Ընդամենը հիմնական  գործունեությանը վերաբերող ծախսեր,   այդ թվում 
	

	1.1
	Հումք, նյութեր, արագամաշ առարկաներ
	

	1.2
	էլեկտրաէներգիա
	

	1.3
	Աշխատավարձ
	

	1.4
	Մաշվածություն
	

	1.5
	-----------------------------------------
	

	1.6
	-----------------------------------------
	

	2
	Ընդամենը այլ գործունեությանը վերաբերող ծախսեր,      այդ թվում
	

	2.1
	էլեկտրաէներգիա
	

	2.2
	Աշխատավարձ
	

	2.3
	Մաշվածություն
	

	2.4
	  Այլ ծախսեր,

        այդ թվում՝
	

	 ա)
	Գործուղման
	

	 բ)
	Ներկայացուցչական
	

	 գ)
	Տոկոսավճարներ
	

	 դ)

	----------------------------
	

	 ե)

	----------------------------
	

	3.
	Ընդամենը այլ ծախսեր**

    այդ թվում`
	

	3.1
	Փոխարժեքային տարբերությունից
	

	3.2
	Դեբիտորական պարտքերի դուրս գրումից
	

	3.3
	Ակտիվների վերագնահատումից
	

	3.4
	----------------------------
	

	3.5
	----------------------------
	

	III
	Զուտ շահույթ (վնաս) նախքան շահութահարկի գծով ծախսի նվազեցումը
	

	IV
	Զուտ շահույթ (վնաս) շահութահարկի գծով ծախսի նվազեցումից հետո
	


*     Նշել այն գումարները, որոնք համաձայն ՀՀ օրենսդրության ձևակեպվել են որպես հասույթ կամ ծախս:

**  Նշվում են այն եկամտային կամ ծախսային հոդվածները, որոնք չեն առաջացնում կամ չեն    ակնկալում փաստացի ֆինանսական հոսքեր:

	Տնօրեն
	
	
	
	
	
	
	
	
	
	

	
	/ստորագրություն/
	
	/Ա. Ա. Հ./
	
	
	
	
	
	
	

	Գլխ. հաշվապահ
	
	
	
	
	Կազմման ամսաթիվը  
	
	
	
	
	
	

	
	/ստորագրություն/
	
	/Ա. Ա. Հ./
	
	
	
	
	
	
	
	
	

	
	
	
	
	
	Հեռախոս

Կ Ա Ր Գ
ԿԱԶՄԱԿԵՐՊՈՒԹՅՈՒՆՆԵՐԻ ԳՈՐԾՈՒՆԵՈՒԹՅԱՆ ԱՐԴՅՈՒՆԱՎԵՏՈՒԹՅՈՒՆԸ ՈՐՈՇԵԼՈՒ, ԳՈՐԾԱԴԻՐ ՄԱՐՄԻՆՆԵՐԻ ՂԵԿԱՎԱՐՆԵՐԻ ԿԱՏԱՐԱԾ ԱՇԽԱՏԱՆՔԸ ԳՆԱՀԱՏԵԼՈՒ ՈՒ ԱՌԱՋԱՐԿՈՒԹՅՈՒՆՆԵՐ ՆԵՐԿԱՅԱՑՆԵԼՈՒ
1. Սույն կարգով կարգավորվում են Հայաստանի Հանրապետության պետական կառավարման մարմինների կողմից 50 տոկոս և ավելի պետական մասնակցությամբ առևտրային կազմակերպությունների (բացառությամբ «Պետական գույքի մասնավորեցման ծրագրի մասին» ՀՀ օրենքի ցանկերում ընդգրկված ընկերությունների) (այսուհետ` կազմակերպություններ) գործունեության արդյունավետության որոշման ընթացակարգի և ժամկետների հետ կապված հարաբերությունները: 

2. Գործունեության արդյունավետության որոշման հիմնական նպատակն է՝

1)  կազմակերպությունների կառավարման արդյունավետության բարձրացումը.

2) կազմակերպությունների գործունեության բնագավառում առավել արդյունավետ միջոցառումների մշակումը և իրականացնումը: 

3. Կազմակերպությունների արդյունավետությունը որոշվում է դրանց գործունեության տարեկան ցուցանիշների՝ հիմնական և լրացուցիչ ֆինանսական ցուցանիշների և ոչ ֆինանսական ցուցանիշների հիման վրա՝

1)   շահույթի մեծությունը հիմնական գործունեությունից.

2) շահույթաբերության ցուցանիշը, ընդ որում շահութաբերության ցուցանիշը հաշվարկվում է ըստ իրացումից  հասույթի.

3)   իրացումից հասույթը.

4) աշխատանքի արտադրողականությունը՝ որն իրենից ներկայացնում է իրացումից հասույթի և աշխատողների տարեկան միջին ցուցակային թվաքանակի հարաբերությունը.

5) ընթացիկ իրացվելիության ցուցանիշը, որը հաշվարկվում է ընթացիկ ակտիվների և ընթացիկ պարտավորությունների հարաբերակցությամբ.
6)   պարտքի գործակից, որը հաշվարկվում է ընդամենը պարտավորությունների և ընդամենը ակտիվների հարաբերակցությամբ:

4. Սահմանել որ՝

1) պետական կառավարման մարմինները յուրաքանչյուրն իրենց ենթակայության կազմակերպությունների գործունեության արդյունավետության որոշման և կառավարման ոլորտում աշխատանքների գնահատման համար՝ ելնելով դրանց գործունեության բնագավառի առանձնահատկություններից, սահմանում են ոչ ֆինանսական 3 ցուցանիշներ /օրինակ՝ էներգետիկայի ոլորտում՝ էլեկտրական էներգիայի արտադրություն (կՎտ/ժ), էլեկտրական էներգիայի առաքում (կՎտ/ժ), առողջապահական կազմակերպությունների համար՝ հիվանդությունների բուժման ցուցանիշներ, մասնագետների մահճակալի ցբաղվածություն, հիվանդանոցային մահաբերություն, բուժանձնակազմի վերապատրաստում և որակավորման բարձրացում, քաղաքացիական ավիացիայի ոլորտում՝ մատուցված ծառայությունների քանակ, տեխնիկական համակարգերի շեղումների քանակ և այլն/.

2) կազմակերպությունների արդյունավետության գնահատման համար սահմանվում է շահութաբերության ուղղորդիչ շեմ, որն իրենից ներկայացնում է պետական կարճաժամկետ փոխառությունների միջին տոկոսային մեծությունը, անհրաժեշտության դեպքում ելնելով կազմակերպությունների ճյուղային առանձնահատկությունից, իրականացվող սոցիալական, ռազմավարական դրդապատճառներից կարող է սահմանվել շահութաբերության այլ շեմ. 

3)  պետական կառավարման մարմինները՝ 

ուղղորդիչ շահութաբերության մակարդակից ցածր շահութաբերության մակարդակ ունեցող կազմակերպությունների արդյունավետության գնահատման համար, յուրաքանչյուր տարի, ելնելով իրենց գործունեության առանձնահատկությունից, սահմանում են իրենց ենթակայության կազմակերպությունների շահութաբերության նվազագույն սահմանային շեմ, նպատակ ունենալով առաջիկա տարիներին հասնելու ուղղորդիչ սահմանային շեմին:
5. Կազմակերպությունների արդյունավետության գնահատման համար որպես հիմնական ցուցանիշներ ընդունվում են շահույթի ծավալը և շահութաբերությունը:

6. Կազմակերպությունների արդյունավետության գնահատման համար որպես լրացուցիչ ցուցանիշներ ընդունվում են՝

1)   իրացումից հասույթը.   

2)   աշխատանքի արտադրողականությունը.

3)   ընթացիկ իրացվելիության ցուցանիշը.

4)   պարտքի գործակիցը:
7. Կազմակերպությունների արդյունավետության գնահատումը կատարվում է ելնելով ուղղորդիչ շահութաբերության մակարդակից, հիմնական ու լրացուցիչ ֆինանսական ցուցանիշների և ոչ ֆինանսական ցուցանիշների դինամիկայից, Աղյուսակ 1-ում բերված գնահատման սանդղակին համապատասխան:

Աղյուսակ 1

	ՇԱՀՈՒԹԱԲԵՐՈՒԹՅԱՆ ՑՈՒՑԱՆԻՇԸ ՄԵԾ Է ՇԱՀՈՒԹԱԲԵՐՈՒԹՅԱՆ ՈՒՂՂՈՐԴԻՉ ՄԱԿԱՐԴԱԿԻՑ  
	ՖԻՆԱՆՍԱԿԱՆ ԵՎ ՈՉ ՖԻՆԱՆՍԱԿԱՆ ՑՈՒՑԱՆԻՇՆԵՐԻ ԱՄՓՈՓ ԳՆԱՀԱՏԱԿԱՆԸ ՄԵԾ Է 50%-ԻՑ
	ԿԱԶՄԱԿԵՐՊՈՒԹՅԱՆ ԱՐԴՅՈՒՆԱՎԵՏՈՒԹՅԱՆ ԳՆԱՀԱՏԱԿԱՆԸ

	այո
	Այո
	դրական

	այո
	Ոչ
	բավարար

	ոչ
	Այո
	պայմանական բավարար

	ոչ
	Ոչ
	անբավարար


8. Ֆինանսական եվ ոչ ֆինանսական ցուցանիշների ամփոփ գնահատականում ներառվում են այն ցուցանիշներին համապատասխանող տեսակարար կշիռները, որոնց գծով կազմակերպությունը հաշվետու տարում նախորդ տարվա համեմատ ունեցել է դրական տեղաշարժ: Ցուցանիշների տեսակարար կշիռները ներկայացվում են աղյուսակ 2:
Աղյուսակ 2
	ՀՀ
	Ցուցանիշի անվանումը
	Տեսակարար կշիռը (%)

	1
	Շահույթ
	30

	2
	Հասույթ
	20

	3
	Ընթացիկ իրացվելիության գործակից
	20

	4
	Պարտքի գործակից*
	10

	5
	Աշխատանքի արտադրողականություն
	5

	6
	ՊԿՄ-ի առաջարկած ցուցանիշներ**
	15

	
	Ընդամենը
	100


* Այս ցուցանիշի գծով տեղաշարժը դրական է, եթե նախորդ տարվա համեմատությամբ հաշվետու տարվա ցուցանիշը նվազել է,

** Տեսակարար կշիռը բաշխվում է ՊԿՄ-ի առաջարկած ցուցանիշների միջև ՊԿՄ-ի առաջարկած  համապատասխան տեսակարար կշիռներով,

-Մնացած ցուցանիշների համար դրական տեղաշարժի դեպքում:
Հավելված 5

ՀՀ կառավարության 2017 թվականի
N     -Ն որոշման
Տեղեկանք
Եռամսյակային կտրվածքով  կազմակերպությունների գործունեության արդյունավետության գնահատման համար ներկայացվող ցուցանիշների

	հ/հ
	Կազմակերպության անվանումը
	Իրացումից հասույթը

	Աշխատանքի արտադրողականությունը
	Ընթացիկ իրացվելիության ցուցանիշը
	Պարտքի գործակից

	1
	
	
	
	
	

	2
	
	
	
	
	


ՀԻՄՆԱՎՈՐՈՒՄ
ՊԵՏԱԿԱՆ ԿԱՌԱՎԱՐՄԱՆ ՄԱՐՄԻՆՆԵՐԻ ԿՈՂՄԻՑ 50 ՏՈԿՈՍ ԵՎ ԱՎԵԼԻ ՊԵՏԱԿԱՆ ՄԱՍՆԱԿՑՈՒԹՅԱՄԲ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ ՖԻՆԱՆՍԱՏՆՏԵՍԱԿԱՆ ՎԻՃԱԿԻ ԴԻՏԱՐԿՈՒՄՆԵՐ ԱՆՑԿԱՑՆԵԼՈՒ, ԴՐԱՆՑ ԳՈՐԾՈՒՆԵՈՒԹՅՈՒՆԸ ՎԵՐԼՈՒԾԵԼՈՒ ԵՎ ԱՐԴՅՈՒՆՔՆԵՐԸ ԱՄՓՈՓԵԼՈՒ, ԳՈՐԾՈՒՆԵՈՒԹՅԱՆ ԱՐԴՅՈՒՆԱՎԵՏՈՒԹՅՈՒՆԸ ՈՐՈՇԵԼՈՒ, ԳՈՐԾԱԴԻՐ ՄԱՐՄԻՆՆԵՐԻ ՂԵԿԱՎԱՐՆԵՐԻ ԿԱՏԱՐՎԱԾ ԱՇԽԱՏԱՆՔԸ ԳՆԱՀԱՏԵԼՈՒ ՈՒ ԱՌԱՋԱՐԿՈՒԹՅՈՒՆՆԵՐ ՆԵՐԿԱՅԱՑՆԵԼՈՒ ԿԱՐԳԸ ՀԱՍՏԱՏԵԼՈՒ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՆՈՅԵՄԲԵՐԻ  18-Ի N 1844-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
1. Իրավական ակտի անհրաժեշտությունը
Պետական մասնակցությամբ առևտրային կազմակերպությունների ֆինանսատնտեսական վիճակի դիտարկումների և վերլուծության  իրականացումը, դրանց գործադիր մարմինների ղեկավարների գործունեության գնահատումը՝ խրախուսման ու պատասխանատվության միջոցների կիրառումը, առևտրային կազմակերպությունների տնտեսական գործունեության ծրագրային ցուցանիշների կատարման ընթացքի նկատմամբ հսկողության իրականացնումը, կնպաստի պետական մասնակցությամբ առևտրային կազմակերպությունների արդյունավետության բարձրացմանը, ֆինանսական և ոչ ֆինանսական ցուցանիշների ծրագրավորված աճի ապահովմանը, ինչպես նաև պետական մասնակցությամբ առևտրային կազմակերպությունների գործունեության թափանցիկության ապահովումը` հանրության, պետական մարմինների և  հնարավոր ներդրողների համար:

2. Ընթացիկ իրավիճակը և խնդիրները
ՀՀ կառավարության 2004 թվականի նոյեմբերի 18-ի N 1844--Ն որոշմամբ հաստատված գործող կարգի համաձայն՝ իրականացվում է պետական մասնակցությամբ առևտրային կազմակերպությունների ֆինանսատնտեսական վիճակի վերլուծություն և Հայաստանի Հանրապետության կառավարություն է ներկայացնում պետական մասնակցությամբ առևտրային կազմակերպությունների գործունեության վերաբերյալ առաջարկություններ, սակայն չունի ախտորոշիչ հատկություն, բացակայում է արդյունավետության գնահատման համակարգը:
3. Առկա խնդիրների առաջարկվող լուծումները
Հարկ է նշել, որ տվյալ որոշման ընդունումը պայմանավորված է ֆինանսատնտեսական դիտարկման արդյունքում կազմակերպությունների գործունեության արդյունավետության գնահատման անհրաժեշտությամբ: Վերջինս ենթադրում է ոչ միայն արդյունավետության համապատասխան ցուցանիշների սահմանում, այլ նաև դրանց օգնությամբ կազմակերպությունների արդյունավետության և ղեկավար մարմինների աշխատանքի գնահատում:  Սույն որոշման ընդունմամբ հնարավոր կլինի իրականացնել առևտրային կազմակերպությունների տնտեսական գործունեության արդյունավետության շարունակական բարձրացում, եռամսյակային տվյալների դիտարկման շհորհիվ առևտրային կազմակերպությունների տնտեսական գործունեության ծրագրային ցուցանիշների կատարման ընթացքի նկատմամբ հսկողություն, ինչպես նաև առևտրային կազմակերպությունների գործունեության բնագավառի առանձնահատկություններից ելնելով կազմակերպությունների գործունեության արդյունավետության որոշում, գործադիր մարմինների կողմից կատարված աշխատանքների գնահատում՝ նրանց հետագա գործունեության շարունակման՝ պատասխանատվության կամ խրախուսման նորմերի կիրառման վերաբերյալ առաջարկությունների ներկայացնում:
4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից: 
 5. Իրավական ակտի կիրարկման դեպքում ակնկալվող արդյունքը
Սույն որոշման ընդունմամբ կունենանք առևտրային կազմակերպությունների տնտեսական գործունեության արդյունավետության շարունակական բարձրացում, կազմակերպությունների տնտեսական գործունեության ծրագրային ցուցանիշների նկատմամբ եռամսյակային հսկողության իրականացում: 

	1. Ամփոփաթերթ նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ  

	Առարկության, առաջարկության հեղինակը 
	Առարկության, առաջարկության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն


	Կատարված փոփոխությունները

	ՀՀ Արմավիրի մարզպետարան
	27.06.2017թ. թիվ 01/03.2/2524-17
	դիտողություններ և առաջարկություններ չկան
	-
	-

	ՀՀ Տավուշի մարզպետարան
	27.06.2017թ.  թիվ 01/09.1-2/2635-17
	դիտողություններ և առաջարկություններ չկան
	-
	-

	ՀՀ Կոտայքի մարզպետարան
	27.06.2017թ. թիվ 01/10.1/2782-17
	դիտողություններ և առաջարկություններ չկան
	-
	-

	ՀՀ Լոռու մարզպետարան
	28.06.2017թ. թիվ01/109.4.4/3128-17

	դիտողություններ և առաջարկություններ չկան
	-
	-

	ՀՀ Սյունիքի մարզպետարան
	30.06.2017թ. թիվ

01/4692-17
	դիտողություններ և առաջարկություններ չկան
	-
	-

	ՀՀ արտակարգ իրվիճակների նախարարություն
	30.06.2017թ. թիվ

1/01.1/6978-17
	դիտողություններ և առաջարկություններ չկան
	-
	-

	ՀՀ բնապահպանության նախարարություն
	28.06.2017թ. թիվ

1/06.1/11499-17
	դիտողություններ և առաջարկություններ չկան
	-
	-

	ՀՀ գյուղատնտեսության նախարարություն
	03.07.2017թ.

թիվ

ԻԱ/ԿԱ-2/5888-17

	դիտողություններ և առաջարկություններ չկան
	-
	-

	ՀՀ ԿԱ քաղաքացիական ավիացիայի գլխավոր վարչություն
	03.07.20172թ. թիվ

1.1/12.1/1347-17
	դիտողություններ և առաջարկություններ չկան
	-
	-

	ՀՀ տրանսպորտի, կապի և տեղեկատվական տեխնոլոգիաների նախարարություն
	28.06.2017թ. թիվ 

01/15.1/11513-17
	դիտողություններ և առաջարկություններ չկան
	-
	-

	ՀՀ ԿԱ քաղաքաշինության պետական կոմիտե
	30.06.2017թ. թիվ

01/16.1/3891-17
	դիտողություններ և առաջարկություններ չկան
	-
	-

	ՀՀ Արագածոտնի մարզպետարան
	04.07.2017թ. թիվ

01/10.2/2545-17
	դիտողություններ և առաջարկություններ չկան
	-
	-

	ՀՀ Վայոց ձորի մարզպետարան
	04.07.2017թ. թիվ  01.1/03.1/4692-17
	դիտողություններ և առաջարկություններ չկան
	-
	-

	ՀՀ հանրային հեռուստառադիոընկերության խորհուրդ
	04.07.2017թ. թիվ 07-02


	դիտողություններ և առաջարկություններ չկան
	-
	-

	ՀՀ տարածքային կառավարման և զարգացման նախարարություն 
	06.07.2017թ. թիվ

01/24/4218-17
	դիտողություններ և առաջարկություններ չկան
	-
	-

	ՀՀ սպորտի և երիտասարդության հարցերի նախարարություն
	06,07,2017թ. թիվ

1/11/829-17


	դիտողություններ և առաջարկություններ չկան
	-
	-

	ՀՀ Արարատի մարզպետարան
	06.07.2017թ. թիվ 1/3/1-2/4301-17
	դիտողություններ և առաջարկություններ չկան
	-
	-

	ՀՀ Գեղարքունիքի մարզպետարան
	07.07.2017թ.

06.07.2017թ. թիվ

07.07.01/21/2997-17
	Առաջարկվում է որոշմամբ հաստատված կարգերը տարածել ոչ միայն խոշոր համարվող կազմակերպությունների, այլ նաև 50 տոկոս և ավելի պետական մասնակցությամբ բոլոր առևտրային կազմակերպությունների վրա:


	Պարզաբանում 
	Այն իրենից ներկայացնում է որպես պիլոտային ծրագիր և հետագայում արդյունքներից ելնելով հնարավոր է այն տարածել  50 տոկոս և ավելի պետական մասնակցությամբ բոլոր առևտրային կազմակերպությունների վրա:

	ՀՀ տարածքային կառավարման և զարգացման նախարարություն
	06.07.2017թ.

 01/24/4218-17թիվ
	դիտողություններ և առաջարկություններ չկան
	-
	-

	ՀՀ Շիրակի մարզպետարան
	30.06.2017

01/4440-17
	Ներկայացված դիտողություններն ու առաջարկությունները.

1 Հաշվետվություն առևտրային կազմակերպության գործունեության ֆինանսական արդյունքների վերաբերյալ (ՖՏՄ-1) աղյուսակի «Ընդամենը հիմնական գործունեությանը վերաբերվող ծախսեր» 1-ին բաժնի 1.4 և «Ընդամենը այլ գործունեությանը վերաբերվող ծախսեր» 2-րդ բաժնի 2.3 «Սոցապ. հատկացումներ» տողերը պետք է հանել, քանի որ 1997 թվականի դեկտեմբերի 27-ին ընդունված «Պարտադիր սոցիալական ապահովության վճարների մասին» Հայաստանի Հանրապետության օրենքն ուժը կորցրած է ճանաչվել 2013 թվականի հունվարի 1-ից,

2. Հաշի առնելով, որ Հավելված 4-ը կազմվել է ՀՀ Ֆինանսների և Էկոնոմիկայի նախարարության 2001 թվականի դեկտեմբերի 12-ի թիվ 465 հրամանով սահմանված ձև N1 «Հավապահական հաշվեկշիռ» և ձև N2 «ֆինանսական արդյունքների մասին» հաշվետվությունների հիման վրա, որն ուժը կորցրել է  11.02.2011 թվականին (համաձայն ՀՀ Ֆինանսների նախարարի 2010 թվականի  դեկտեմբերի 30-ի թիվ 888-Ն  հրամանի), առաջարկվում է որոշման նախագծում ներառել հավելված 4-ը լրացնելու համար պահանջվող ֆինանսական հաշվետվությունների ձևերը;
	Ընդունվել է
Ընդունվել է

	Ֆինանսական արդյունքների վերաբերյալ (ՖՏՄ-1)- ձևը փոփոխվել է Հավելված 3:  
Կատարվել է համապատասխան փոփոխություններ, հավելված 4-ը նախագծում դարձել է հավելված 2:


	ՀՀ էներգետիկ ենթակառուցվածքների և բնական պաշարների նախարարություն
	29.06.2017թ. թիվ 01/19.2/3616-17


	Ներկայացված դիտողություններն ու առաջարկությունները.

1.որոշման նախագծի հավելված 8-ից հանել <<Որոտանի ՀԷԿՀ>> քանի որ ընկերության ամբողջ գույքային համալիրը ՀՀ կառավարության 21.11.2013թ. №1496-Ա և 04.08.2016թ. N835-Ա որոշումների համաձայն օտարվել է և 2016թ-ից ընկերությունը գործունեություն չի իրականացնում և <<Էներգետիկայի գիտահետազոտական ինստիտուտ >> և << Անալիտիկ >> ՓԲԸ-ները, հաշվի առնելով, որ «Հաշվապահական հաշվառման մասին» ՀՀ օրենքի 24-րդ հոդվածի  համաձայն որպես խոշոր կազմակերպություններ դասակարգված՝ Ինստիտուտը և Անալիտիկը իրենց հասույթներով և փաստացի տնօրինվող ակտիվների արժեքով իրականում խոշոր համարվել չեն կարող, քանի որ նրանց ընկերությունների տարեկան հասույթները էականորեն ցածր են 1,0 մլրդ դրամից (Ինստիտուտում՝ շուրջ 200-300 մլն դրամ, Անալիտիկում՝ շուրջ 100 մլն դրամ),  նրանց 1,0 մլրդ դրամի շեմը գերազանցող ակտիվների արժեքներում (Ինստիտուտում՝ 1,18 մլրդ դրամ, Անալիտիկում՝ 1,05 մլրդ դրամ), զգալի մաս են կազմում վարչական  շենքերի և դրանցով զբաղեցված հողերի գնահատված արժեքը (Ինստիտուտում՝ 1,1 մլրդ դրամ, Անալիտիկում՝ 0,98 մլրդ դրամ), մինչդեռ այդ շենքերի տարածքների զգալի մասը զբաղեցվում է այլ կազմակերպությունների կողմից (Ինստիտուտը զբաղեցնում է իր վարչական շենքի միայն 55%-ը, իսկ Անալիտիկը՝ միայն  40%-ը),
	Ընդունվել է

	Որոշման նախագծի ե) կետում կատարվել է փոփոխություն՝, սույն որոշման 1-ին կետի գ) ենթակետով հաստատված կարգը տարածվում է այն կազմակերպեւթյունների վրա, որոնց մոտ հաշվետու տարվա վերջի դրությամբ ակտիվների հաշվեկշռային արժեքը գերազանցում է մեկ միլիարդ դրամը /բացառությամբ այն ակտիվների, որոնք չեն օգտագործվում կազմակերպության կողմից/,


	
	
	2. Որոշման նախագծի 2-րդ կետի «բ» ենթակետի սկզբում ավելացնել հետևյալ բառերը՝ «սույն որոշման 1-ին կետի «գ» և «դ» ենթակետերի համաձայն՝»,


	Ընդունվել է
	Որոշման նախագծից հանվել է հավելված 8-ը, որով տրվում էր խոշոր համարվող կազմակերպությունների ցանկը:

	
	
	3.Որոշման նախագծի 2-րդ կետի «դ» ենթակետը անհրաժեշտ է խմբագրել՝ հստակեցնելով, թե որ կազմակերպությունների (հավանաբար ենթադրվում է №8 հավելվածում նշված) վերաբերյալ և ինչ ժամկետներում է ներկայացվում տեղեկատվությունը,


	Ընդունվել է
	

	
	
	4. Որոշման նախագծի №1 հավելվածի կարգի՝ 6-րդ կետի «ա» ենթակետը խմբագրել՝ հստակեցնելով, թե որ դեպքում ինչ առաջարկություններ են ներկայացվում,


	Չի ընդունվել
	Որոշման նախագծի №1 հավելվածի կարգի՝ 6-րդ կետի «ա» ենթակետում նշվել է ներկայացվող առաջարկները, իսկ  կոնկրետ կազմակերպության համար ներկայացվող առաջարկը ընդունվում է համապատասխան գերատեսչության հետ համատեղ քննարկումների արդյունքում:

	
	
	5. սույն որոշման հավելվածում 8 ընդգրկված ՀՀ էներգետիկ ենթակառուցվածքների և բնական պաշարների նախարարության ենթակայության՝ «ՀԱԷԿ», «Երևանի ՋԷԿ», «Բարձրավոլտ էլեկտրացանցեր» և «Էլեկտրաէներգետիկական համակարգի օպերատոր» ՓԲԸ-ների համար շահույթի և շահութաբերության ցուցանիշներ չեն սահմանվում», հաշվի առնելով, որ այդ ընկերությունների սակագները սահմանվում են ՀՀ հանրային ծառայությունները կարգավորող հանձնաժողովի կողմից և գործող մեթոդիկայի համաձայն այդ ընկերությունների սակագներում շահույթի և մաշվածության մեծությունները հաշվարկվում են ներդրումների հետ վերադարձելիությունը ապահովելու համար: Բացի այդ, նշված ընկերությունների սակագների հաշվարկներով նախատեսված մաշվածությունները էապես տարբերվում է նրանց փաստացի ծախսագրվող մաշվածություններից: Միաժամանակ, ընկերությունները ունեն տարադրամով ներգրավված խոշոր վարկային պարտավորություններ և տարեկան ֆինանսական արդյունքների վրա լուրջ ազդեցություն են թողնում  արտարժույթի և արտարժույթով արտահայտված այլ ակտիվների և պարտավորությունների վերագնահատման դրական և բացասական արդյունքները,


	 Չի ընդունվել է
	Որոշման նախագծում կազմակերպությունների համար բացառություններ արված չեն:

	
	
	6.Որոշման հավելված 4-ի 7-րդ կետի սկզբում՝ «նվազագույն սահմանային շեմից» բառերից հետո ավելացնել «(բացառությամբ սույն կարգի 4-րդ կետի «դ» ենթակետում նշված կազմակերպությունների)» բառերը,


	Չի ընդունվել է 
	Որոշման նախագծում կազմակերպությունների համար բացառություններ արված չեն:

	
	
	7. 7-րդ կետի վերջին պարբերությունում՝ «աշխատել է վնասով, կամ տեղի է ունեցել կուտակված վնասի աճ» բառերից հետո ավելացնել «(բացառությամբ սույն կարգի 4-րդ կետի «դ» ենթակետում նշված կազմակերպությունների)» բառերը, հաշվի առնելով, որ սակագների հաշվարկների հիմքում վերցվող արտադրության ռեժիմներով պայմանավորված ըստ տարիների ընկերությունների վնասները կարող են էականորեն տարբերվել:
	Ընդունվել է 
	Որոշմամբ հաստատված հավելված 2 կարգի 7-րդ կետից հանվել են կազմակերպությունների արդյունավետության գնահատման հետ կապված 4  պարբերությունները: Ավելացվել է Աղյուսակ 1՝ գնահատման համապատասխան սանդղակով:

	Հ առողջապահության նախարարություն
	30.06.2017թ. թիվ

ԼԱ/06.1/8341-17


	Ներկայացված դիտողություններն ու առաջարկությունները.

1. Նախագծի Հավելված 2-ի 3-րդ կետում վերախմբագրման կամ պարզաբանման կարիք ունի «շահույթի մեծությունը հիմնական գործունեությունից» արտահայտությունը, քանի որ կազմակերպությունների կողմից ներկայացվող ֆինանսական հաշվետվություններում այդպիսի ցուցանիշ առկա չէ,


	Չի ընդունվել

	Կազմակերպությունների կողմից ներկայացվող ֆինանսական հաշվետվություններում այդպիսի տեղեկատվություն չի ներկայացվում, սակայն կազմակերպություննրում առկա է նշված տեղեկատվությունը, որի նպատակն է ճշտել կազմակերպության հիմնական գործունեությունից ստացված հասույթը, որի մեջ չեն մտնում օրինակ՝ օտարումից, վարձակալությունից և նմանատիպ այլ գործարքներից ստացված գումարները:
Որոշմամբ հաստատված հավելված 4 /նախկին հավելված 2/  կարգի 4-րդ կետի բ) ենթակետում կատարվել է լրացում՝ <<անհրաժեշտության դեպքում ելնելով կազմակերպությունների ճյուղային առանձնահատկությունից, իրականացվող սոցիալական, ռազմավարական դրդապատճառներից կարող է սահմանվել շահութաբերության այլ շեմ >>:
Նշված առաջարկը նպատակահարմար է քննարկել պիլոտային ծրագրի իրականացման արդյունքում: Միժամանակ առաջարկված ձևով ցուցանիշի հաշվարկը առաջացնում է որշակի շեղումներ և հակասություններ, գործող ֆինանսական համակարգում, քանի որ նշված ցուցանիշը կիրառվում է ընկերության պարտավորությունների գնահատման ժամանակ:
Որոշման մեջ ավելացել է նոր կետ/ կետ<<6>>/


	
	
	2. Նախագծի Հավելված 2-ի 4-րդ կետի «բ) կազմակերպությունների արդյունավետության գնահատման համար սահմանվում է շահութաբերության ուղղորդիչ շեմ, որն իրենից ներկայացնում է պետական կարճաժամկետ փոխառությունների միջին տոկոսային մեծությունը» պարբերությունը ցանկալի է ներկայացնել վերապահումով, քանի որ վերը նշված տոկոսային մեծությունը տատանվում է 10-13%, իսկ Առողջապահության նախարարության ենթակայության տակ գտնվող կազմակերպությունների գերակշռող մասում` չի գերազանցում 2%-ը: Վերջինս հիմնականում պայմանավորված է այն հանգամանքով, որ կազմակերպությունների եկամուտների գերակշիռ մասը ձևավորվում է պետական պատվերի գումարներից, որտեղ գները, այդ թվում նաև գնի մեջ շահույթի մասնաբաժինը, սահմանվում են ՀՀ առողջապահության նախարարության կողմից՝ համաձայնեցնելով ՀՀ ֆինանսների նախարարության հետ:
	Ընդունվել է
	

	
	
	3. Առաջարկվում է  արդյունավետության գնահատման համար բացի շահութաբերության ցուցանիշից պարտադիր հաշվի առնել նաև շահութաբերության ցուցանիշը՝ մինչև տոկոսային ծախսեր, հարկում, նյութական և ոչ նյութական ակտիվների ամորտիզացիա (EBITDA), քանի որ, օրինակ, պիլոտային ծրագրում ներառված «Սուրբ Գրիգոր Լուսավորիչ» ԲԿ ՓԲԸ-ի միջին շահութաբերությունը 2014-2016թթ. տատանվում է 0,3-0,5%, իսկ EBITDA ցուցանիշը նույն ժամանակահատվածի համար` 10-15%: Այս ցուցանիշը հնարավորություն է տալիս հասկանալ, թե ինչպիսի ներդրումային պոտենցիալ ունի կազմակերպությունը, իսկ վերջինս խիստ կարևոր է հատկապես առողջապահության ոլորտի համար։
	Չի ընդունվել
	

	
	
	4. Նախագծում ավելացնել հաշվետվությունների լրացման մեթոդական ցուցումները, ցուցանիշների հաշվարկման բանաձևերը և այդ կարգերը հաստատող լիազոր մարմինը:
	Ընդունվել է
	

	ՀՀ կրթության և գիտության նախարարություն
	04.07.2017թ. թիվ

01/11.2/8818-17
	Ներկայացված դիտողություններն ու առաջարկությունները՝

1.Հաշվի առնելով, որ ՀՀ կառավարության 2017 թվականի  հունվարի 12-ի «Հայաստանի Հանրապետության կառավարության 2017 թվականի գործունեության միջոցառումների ծրագիրը և գերակա խնդիրները հաստատելու մասին» N 122-Ն որոշմամբ հաստատված ՀՀ կառավարության 2017 թվականի գործունեության միջոցառումների ծրագրով նախատեսված է ընդունել «Հաշվապահական հաշվառման և աուդիտորական գործունեության ոլորտում քաղաքականության վերանայման հայեցակարգ»: Ըստ հայեցակարգի՝ առաջարկվում է վերանայել կազմակերպությունների՝ «Հաշվապահական հաշվառման մասին» ՀՀ օրենքը, այդ թվում՝ կազմակերպությունների՝ ըստ մեծությունների /խոշոր, միջին, փոքր և միկրո/ դասակարգումը՝՝ առաջակվում է հանել նախագծի 8-րդ հավելվածը:
	Ընդունվել է

	Նախագծից հանվել է Հավելված 8-ը:
2-րդ կետի՝ բ) ենթակետից հանվել է երկրորդ պարբերությունը՝ <<առևտրային կազմակերպությունների ֆինանսական հաշվետվությունները պետք է համապատասխան ֆինանսական հաշվետվությունների միջազգային ստանդարտներին>>: 
Նշված որոշմամբ եռամսյակային պարբերականությամբ պահանջվող ցուցանիշները ներկայացվում են կազմակերպությունների  գործունեության արդյունավետության որոշման, գործադրի մարմինների կատարած աշխատանքը գնահատելու և առաջարկություններ ներկայացնելու նպատակով: Ներկայացվող տեղեկատվությունը հնարավորություն է տալիս իրականացնել,  ծրագրային ցուցանիշների /գործարար ծրագիր/ կատարման ընթացքի գործունեության նկատմամբ հսկողություն:
Մոնիտորինգի արդյունքների փաստաթղթային ներկայացման տարբերակը նախատեսվում փոխարինել էլեկտրոնային ինտեգրացված համակարգով, եթե ՀՀ պետական բյուջեից համապատասխան միջոցներ տրամադրվեն նշված ծրագրի մշակման և տեխնիկական մրջոցների ձեռք բերման համար:
Որոշման  2-րդ կետի է) ենթակետը լրացվել է << ինչպես նաև սնանկ ճանաչելու մասին դատարանի վճիռը ՀՀ օրենսդրությամբ սահմանված կարգով ուժի մեջ մտնելը >> :

	
	
	2. որոշման 2-րդ կետի՝ 

բ) ենթակետի 1-ին պարբերությունից հանել <<եռամսյակային>> բառը

· 2-րդ պարբերությունում հստակեցնել, թե որ միջազգային ստանդարտներին պետք է համապատասխանեն առևտրային կազմակերպությունների ֆինանսական հաշվետվությունները,

դ) ենթակետից հանել եռամսյակային տեղեկատվության հավաքագրման պահանջը, քանի որ նախկինում մոնիտորինգի ցուցանիշները հավաքագրվում էին եռամսյակը մեկ, սակայն կազմակերպությունների գործունեության արդյունավետության վրա իրական ազդեցություն այն չէր ունենում,

ե) ենթակետում հստակեցնել, թե առևտրային կազմակերպությունները ֆինանսատնտեսական դիտարկումների էլեկտրոնային տարբերակներն ում են ներկայացնելու,

է) ենթակետում ցանկից ինքնաբերաբար հանված ճանաչել նաև ՀՀ դատարանի համապատասխան որոշմամբ սնանկ ճանաչված կազմակերպությունները:
	Ընդունվել է 
Չի ընդունվել
Պարզաբանում

Ընդունվել է
	

	ՀՀ պաշտպանության նախարարություն
	13.07.2017թ. թիվ

Պն/510-998
	Ներկայացված դիտողություններն ու առաջարկությունները՝

1. Որոշման նախագծի և դրանով հաստատվող կարգի տեքստը համապատասխանեցնել որոշման նախագծի վերնագրին՝ <<պետական մասնակցությամբ>> բառերից առաջ լրացնելով <<50% և ավելի>> բառերը,


	Ընդունվել է
Ընդունվել է 
	Որոշման նախագծի վերնագրում կատարվել է համապատասխան փոփոխություն
Որոշման նախագծի 2-րդ կետի <<ա>> ենթակետում լրացվել է <<պետությանը>> բառը:

	
	
	2. Որոշման նախագծի 2-րդ կետի <<ա>> ենթակետում հստակեցնել  <<կազմակերպություններին սեփականության իրավունքով պատկանող>> արտահայտությունը:


	
	

	ՀՀ տնտեսական զարգացման և ներդրունմերի նախարարություն
	07.07.2017թ. թիվ 01/18.2/6744-17
	Ներկայացված դիտողություններն ու առաջարկությունները՝

1.Որոշման նախագծով հաստատվող հավելված 1-ի 6-րդ կետի ա) ենթակետի վերջին պարբերությունների դրույթները անհրաժեշտ է համապատասխանեցնել «Բաժնետարական ընկերությունների մասին» ՀՀ օրենքի 43-րդ հոդվածի 3-րդ կետի դրույթներին,
	Ընդունվել է


	Որոշման նախագծի 2-րդ կետի <<ա>> ենթակետի վերջին պարբերությունը խմբագրվել է՝ <<ակտիվների արժեքը հաշվապահական հաշվառման ստանդարտներին համապատասխանեցնելու           (վերագնահատելու)>> արտահայտությունը հանվել է:

	
	
	2. Որոշման նախագծի 2-րդ կետի գ) ենթակետից հանել «համար 3-ից ոչ պակաս 5-ից ոչ ավել» բառերը, քանի որ ոչ ֆինանսական ցուցանիշների քանակը կախված է ընկերությունների գործունեության առանձնահատկություններից և կարող են լինել նշվածից ավելի կամ պակաս: Նշվածով պայմանավորված համապատասխան փոփոխություն կատարել նաև նախագծով հաստատվող հավելված 2-ի 4-րդ կետի ա) ենթակետում,
	Ընդունվել է
	Հստակ նշվել է ցուցանիշների թիվը՝ 3 և ներկայացվել են ցուցանիշների  օրինակներ:


	
	
	3. Նախագծով հաստատվող հավելված 2-ի 3-րդ կետի «աշխատանքի արտադրողականությունը՝ որն իրենից ներկայացնում է իրացման ծավալի և աշխատողների միջին թվաքանակի հարաբերությունը, արտահայտությունը առաջարկում ենք խմբագրել, հաշվի առնելով նույն հավելվածի 6-րդ կետի վերաբերյալ ներկայացված առաջարկությունը, ինչպես նաև այն հանգամանքը, որ աշխատանքի արտադրողականությունը որպես կանոն հաշվարկվում է ոչ թե իրացման ծավալի, այլ  թողարկված արտարանքի, մատուցված ծառայությունների և կատարված աշխատանքների ծավալով,


	Չի ընդունվել
	Գոյություն ունի աշխատանքի արտադրողականության ցուցանիշի հաշվարկման մի շարք մոտեցումներ: Հաշվի առնելով որ տնտեսավարման ներկա վիճակում աշխատանքի արտադրողականությունը հստակ բնութագրվում է իրացման ծավալով, հետևաբար, որոշմամբ հստակ առաջարկվում է աշխատանքի արտադրողականությունը հաշվել ըստ իրացումից հասույթի և աշխատողների տարեկան միջին ցուցակային թվաքանակի հարաբերակցությամբ:

	
	
	4. Նախագծով հաստատվող հավելված 2-ի 4-րդ կետի բ) և գ) ենթակետերը առաջարկում ենք խմբագրել, հաշվի առնելով այն մոտեցումը, որ Շահութաբերության մակարդակի իմպերատիվ սահմանումը բավարար չի կարող լինել կազմակերպությունների գործունեության արդյունավետության բարձրացման համար` այն տրամաբանությամբ, որ վերջինիս ապահովման համար բուն գործունեության արդյունավետության նախադրյալներ են անհրաժեշտ: Բացի դրանից, կիրառվող ցուցանիշը կարող է օգտագործվել կազմակերպության գործունեությունը գնահատելու, այլ ոչ` կանխորոշելու համար: Բացի դրանից կազմակերպությունների արդյունավետության գնահատման համար սահմանվում է շահութաբերության ուղղորդիչ շեմ, որն իրենից ներկայացնում է պետական կարճաժամկետ փոխառությունների միջին տոկոսային մեծությունը: Մինչդեռ այն դինամիկ և մակրոտնտեսական զարգացումներով պայմանավորված` փոփոխվող մեծություն է, և որպես այդպիսին չի կարող ապահովել, հատկապես ժամանակի մեջ, ընկերութ​յուն​նե​րի արդյունավետության գնահատման ու այդ հիմքով` վերջիններիս նկատմամբ նախագծի 2-րդ հավելվածի 7-րդ կետով և նախագծի 3-րդ հավելվածով առաջարկվող գնահատման և խրախուսման կամ պատասխանատվության միջոցներ կիրառելու կայուն և միասնական հիմք,


	Ընդունվել է 
	Որոշմամբ հաստատված հավելված 4 /նախկին հավելված 2/  կարգի 4-րդ կետի բ) ենթակետում կատարվել է լրացում՝ <<անհրաժեշտության դեպքում ելնելով կազմակերպությունների ճյուղային առանձնահատկությունից, իրականացվող սոցիալական, ռազմավարական դրդապատճառներից կարող է սահմանվել շահութաբերության այլ շեմ >>:

	
	
	5. Նախագծով հաստատվող հավելված 2-ի 5-րդ կետում առաջարկում ենք  «շահութաբերության ցուցանիշն՝ ըստ ակտիվների» բառերը փոխարինել «բացարձակ իրացվելիության գործակից» բառերով, քանի որ ըստ ակտիվների շահութաբերության գործակիցը որոշվում է ընկերության զուտ շահույթի և ընկերության բոլոր ակտիվների հարաբերակցությամբ, ցուցանիշի վրա բացասական ազդեցություն կարող են թողնել գործունեության մեջ չներգրավված ակտիվները, հաշվեկշռում հաշվառված արժեքները (շուկայական գնահատված կամ չվերագնահատված), անավարտ անշարժ գույքի արժեքը և այլն: Իսկ բացարձակ իրացվելիության գործակիցը բնորոշում է կազմակերպության վճարունակության մակարդակը, ինչը հնարավորություն է տալիս գնահատել ընկերության կողմից դրամական հոսքերի կառավարման արդյունավետությունը,


	Չի ընդունվել
	Քանի, որ արդյունավետությունն իրենից ներկայացնում է կատարված ծախսերի և ակտիվների օգտագործման աստիճանը և վերջինս իրենից ներկայացնում է որոկական ցուցանիշ: 

	
	
	6. Նախագծով հաստատվող հավելված 2-ի 6-րդ կետում առաջարկվում է որպես կազմակերպությունների արդյունավետության գնահատման լրացուցիչ ցուցանիշ ընդունել աշխատանքի արտադրողականությունը, մինչդեռ պետական բաժնեմասով ընկերությունները ներկայումս հիմնականում իրականացնում են տարբեր ոլորտներում ծառայությունների մատուցման գործունեություն: Նման պայմաններում որքանով է տեղին նշված ցուցանիշի կիրառումը:


	Չի ընդունվել
	Քանի որ, ծառայությունների մատուցումը չի բացառում աշխատանքի արտադրողականության ցուցանիշի հաշվարկումը: Տվյալ դեպքում ծառայությունների մատուցման արժեքը բաժանվում է աշխատողների թվաքանակի վրա, որն աշխատանքի արտադրողականության ցուցանիշի մեծությունն է:

	
	
	7. Նախագծով հաստատվող հավելված 2-ի 7-րդ կետը առաջարկում ենք խմբագրել ըստ վերը նշված առաջարկությունների,


	Ընդունվել է
	Հավելված 4-ի / նախկին հավելված 2/ 7-րդ կետը խմբագրվել է:

	
	
	8. Նախագծով հաստատվող հավելված 3-ի 2-րդ կետով նախատեսվում է ծրագրային ցուցանիշների կատարման վերաբերյալ տեղեկատվությունը Հայաստանի Հանրապետության կառավարությանն առընթեր պետական գույքի կառավարման վարչություն ներկայացնել առանձին տեղեկանքի տեսքով՝ եռամսյակային պարբերականությամբ, սակայն նշված տեղեկանքի ձևը սահմանված չէ,


	Ընդունվել է
	Որոշման մեջ կատարվել է համապատասխան փոփոխություն՝ կազմվել է տեղեկանքի օրինակելի ձև /Հավելված 5/:

	
	
	9. Նախագծի 1-ին կետի ե) ենթակետով առաջարկվում է սահմանել «Հաշվապահական հաշվառման մասին» ՀՀ օրենքի 24-րդ հոդվածի համաձայն խոշոր համարվող կազմակերպությունները, որոնց վրա որոշմամբ հաստատվող կարգերի գործողությունը տարածվում է 2019թ. հունվարի 1-ից, մինչդեռ այդ կազմակերպությունների, որպես խոշոր դասակարգման ցուցանիշները փոփոխման ենթակա են, ուստի առաջարկում ենք հավելված 8-ը հանել նախագծից: Այդ առումով առաջարկում ենք խմբագրել նախագծի 2-րդ կետի բ) ենթակետը` հաշվի առնելով նաև վերը նշված առաջարկությունները:


	Ընդունվել է 
	Որոշման նախագծից հանվել է հավելված 8-ը:

	ՀՀ ֆինանսների նախարարություն
	10.07.2017թ. թիվ 01/3-3/12421-17
	Ներկայացված դիտողություններն ու առաջարկությունները՝

Նախագծին կից հիմնավորման մեջ որպես իրավական ակտի ընդունման անհրա​ժեշ​տություն է ներկայացվում պետական մասնակցությամբ առևտրային կազմակերպու​թյուն​ների ֆինանսատնտեսական վիճակի դիտարկումների և վերլուծության իրականացումը, դրանց գործադիր մարմինների ղեկավարների գործունեության գնահատումը, խրախուսման ու պատասխանատվության միջոցների կիրառումը, առևտրային կազմակերպությունների տնտեսական գործունեության ծրագրային ցուցանիշների կատարման ընթացքի նկատմամբ հսկողության իրականացնումը, ինչը պետք է նպաստի պետական մասնակցությամբ առև​տրային կազմակերպությունների արդյունավետության բարձրացմանը, ֆինանսական և ոչ ֆինանսական ցուցանիշների ծրագրավորված աճի, ինչպես նաև պետական մասնակցու​թյամբ առևտրային կազմակերպությունների գործունեության թափանցիկության ապահով​մանը` հանրության, պետական մարմինների և  հնարավոր ներդրողների համար: Մինչդեռ համանման գործառույթների իրականացմանն է կոչված Նախագծով ուժը կորց​րած ճանաչ​վող ՀՀ կառավարության 2004թ. նոյեմբերի 18-ի N1844-Ն որոշումը և դրանով հաստատ​ված ու գործող կարգը, որով ներկայումս իրականացվում է պետական մասնակ​ցությամբ առև​տրային կազմակերպությունների ֆինանսատնտեսական վիճակի վերլուծու​թյուն և ՀՀ կա​ռավարություն է ներկայացվում պետական մասնակցությամբ առև​տրային կազմակերպու​թյունների գործունեության վերաբերյալ առաջարկություններ, սակայն դրա հետ մեկտեղ չի նշվում, թե ինչ խնդիրներ են առկա և դրանց լուծման ուղղությամբ ինչը չի կարող իրակա​նացվել ՀՀ կառա​վարության վերոհիշյալ N1844-Ն որոշման կանոնակարգումների շրջանա​կում, որ հնա​րավոր կլինի իրա​կանացնել Նախագծի ընդունմամբ: Այլ կերպ ասած բացակայում է գործող կարգի վերաբերյալ ախտորոշումը, որի հիման վրա էլ հնարավոր կլիներ ներդնել նոր, ավելի արդյունավետ կարգավորումներ՝ միտված վերոնկարագրյալ նպատակաների իրագործմանը:

2. Համաձայն Իրավական ակտերի մասին ՀՀ օրենքի՝ իրավական ակտի վերնագիրը պետք է համա​պա​տասխանի իրավական ակտի բովանդակությանն ու հակիրճ տեղեկատվություն պարու​նա​կի դրա կարգավորման առարկայի մասին: Հաշվի առնելով Օրենքի վերոնշյալ պա​հանջը, ինչպես նաև Նախագծի 1-ին կետով հաստատվող կարգերի բովանդակությունը` անհրա​ժեշտ է Նախագծի վերնագիրն ու Նախագծով հաստատվող հավելվածների վեր​նագրերը համապատասխանեցնել բովանդակությանը` սահմանելով դրանց կարգավորման առար​կային համանման վերնագրեր, ինչպես նաև վերնագրում «ՀՀ» հապավումը փոխարինել «Հայաստանի Հանրապետության» բառերով:
	Պարզաբանում

ՀՀ ֆինանսների նախարարության կողմից ներկայացված դիտողություններն ու առաջարկություններն ամբողջությամբ ընդունվել են:


	Ներկայումս գործող ՀՀ կառավարության 2004թ. նոյեմբերի 18-ի N1844-Ն որոշումը  իրականացվում է առև​տրային կազմակերպությունների ֆինանսատնտեսական վիճակի վերլուծու​թյուն և ՀՀ կա​ռավարություն է ներկայացվում պետական մասնակցությամբ առև​տրային կազմակերպու​թյունների գործունեության վերաբերյալ առաջարկություններ, սակայն  չունի ախտորոշիչ հատկություն, բացակայում է արդյունավետության գնահատման համակարգը: 

Որոշման նախագիծը լրամշակվել է բոլոր դիտողություններն հաշվի առած: ինչ վերաբերվում է նախագծի ընդունման համար հիմնավորված լրացուցիչ փաստարկումներ ներկայացնելուն, ապա հարկ է նշել, որ տվյալ որոշման ընդունումը պայմանավորված է ֆինանսատնտեսական դիտարկման արդյունքում կազմակերպությունների գործունեության արդյունավետության գնահատման անհրաժեշտությամբ: Վերջինս ենթադրում է ոչ միայն արդյունավետության համապատասխան ցուցանիշների սահմանում, այլ նաև դրանց օգնությամբ կազմակերպությունների արդյունավետության և ղեկավար մարմինների աշխատանքի գնահատում: Ներկայացվող կարգը հնարավորություն է տալիս եռամսյակային տվյալների դիտարկման շհորհիվ հսկողություն իրականացնել կազմակերպությունների ծրագրային առաջադրանքների կատարման նկատմամբ:



	
	
	
	
	

	
	
	
	
	

	
	
	3.Նախագծի 1-ին կետով հաստատվող հավելվածները շարադրել ճիշտ հերթա​կանությամբ:


	
	

	
	
	4.Նախագծի 2-րդ կետի «բ» ենթակետում պարզ չէ, թե NN1-3 հավելվածներում նշված ինչ ցուցանիշների մասին է խոսքը, երբ այդ հավելվածները (կարգերը) սահմանում են ըն​թացակարգեր ու ժամկետներ:


	
	

	
	
	5. Նախագծի 2-րդ կետում կրկնվում է «դ» ենթակետը, ընդ որում դրանցում անհրաժեշտ է հստակեցնել հաշվետվությունների կազմն՝ ըստ ժամկետայնության, ինչպես նաև ճշգրտել այդ և «զ» ենթակետում տարբեր մարմիններ դրանց ներկայացման ժամկետները:


	
	

	
	
	6. Խմբագրական բնույթի վերաշարադրման կարիք ունի Նախագծի 2-րդ կետի «թ» են​թակետը՝ այդ կետի շարադրանքի տրամաբանությանը համահունչ դարձնելու նկատառում​ներից ելնելով, կամ այն անհրաժեշտ է ներկայացնել որպես առանձին կետ:


	
	

	
	
	7. Անհասկանալի է Նախագծի N1 հավելվածի 2-րդ կետի «բ» ենթակետի շարադրանքը:


	
	

	
	
	8.Անհրաժեշտ է Նախագծի N1 հավելվածով հաստատված կարգի 2-րդ բաժինը խմբա​գրել՝ նշելով միայն ֆինանսատնտեսական մոնիտորինգի հիմնական նպատակները, քանի որ կարգի 3-րդ կետը չի համապատասխանում քննարկվող բաժնով նախատեսված հարա​բերության կարգավորման առարկային:


	
	

	
	
	9. Պարզ չէ, թե N1 հավելվածի 6-րդ կետի «ա» ենթակետի կանոնակարգումների շրջա​նակներում կազմակերպության զուտ ակտիվների (սեփական կապիտալի) բացասական մե​ծության առկայության դեպքում ինչպես կարող է նվազեցվել կանոնադրական կապիտալն՝ ակ​տիվների արժեքին համապատասխանեցնելու համար:


	
	

	
	
	10.Իրավական որոշակիության սկզբունքի ապահովման նպատակով հարկ է Նախագծի N2 հավելվածով հաստատվող կարգի 4-րդ կետով նախատեսել, թե կոնկրետ ինչ ոչ ֆի​նանսական ցուցանիշներ պետք է սահմանեն պետական կառավարման մարմինները:


	
	

	
	
	11. Պարզաբանման կարիք ունի N2 հավելվածի 4-րդ կետի «բ» ենթակետով կազմակեր​պությունների արդյունավետության գնահատման համար սահմանվող շահութաբերության ուղղորդիչ շեմի՝ պետական կարճաժամկետ փոխառությունների միջին տոկոսային մեծու​թյանն համապատասխան ներկայացնելու հանգամանքը:


	
	

	
	
	12. Նախագծի ընդունման համար կարիք կա ներկայացնելու  դրա ընդունման հիմնավորված լրացուցիչ փաստարկումներ:


	
	

	ՀՀ արդարադատության նախարարություն
	28.07.2017թ. թիվ 01/19.2/13262-17
	Ներկայացված դիտողություններն ու առաջարկությունները՝

1.Նախագծում անհրաժեշտ է առանձին կետով նախատեսել Հայաստանի Հանրապետության կառավարության հանձնարարական, որի համաձայն որոշումն ուժի մեջ մտնելուց հետո Հայաստանի Հանրապետության կառավարությանն առընթեր պետական գույքի կառավարման վարչությունը համապատասխան ժամկետում պետք է մշակի հաշվետվությունների լրացման կարգին, ցուցանիշների հաշվարկման բանաձևերին վերաբերող մեթոդական ուղեցույց` համաձայն «Իրավական ակտերի մասին» Հայաստանի Հանրապետության օրենքի 37-րդ հոդվածի 7-րդ մասի պահանջների համաձայն:
	Ընդունվել է
	Որոշման մեջ ավելացվել է նոր  կետ / կետ <<6>>/

	
	
	2.Նկատի ունենալով, որ նախագծում ամրագրված են սկզբունքորեն նոր մոտեցումներ պետական մասնակցությամբ առևտրային կազմակերպու​թյուն​ների ֆինանսատնտեսական վիճակի դիտարկումների և վերլուծության իրականացման, դրանց գործադիր մարմինների ղեկավարների գործունեության գնահատման` խրախուսման ու պատասխանատվության միջոցների կիրառման, առևտրային կազմակերպությունների տնտեսական գործունեության ծրագրային ցուցանիշների կատարման ընթացքի նկատմամբ հսկողության իրականացման, ինչպես նաև պետական մասնակցու​թյամբ առևտրային կազմակերպությունների գործունեության թափանցիկության ապահով​ման վերաբերյալ, գտնում ենք, որ նախագծի հիմնավորումն անհրաժեշտ է լրամշակել, քանի որ հիմնավորման մեջ բացակայում է համապատասխան վերլուծական մասը, որից պարզ կլիներ նաև Հայաստանի Հանրապետության կառավարության 2004 թվականի նոյեմբերի 18-ի N 1844-Ն որոշման մեջ փոփոխություններ և լրացումներ չկատարելու, այն ուժը կորցրած ճանաչելու և բոլորովին նոր նախագիծ ընդունելու անհրաժեշտությունը: համաձայն Հայաստանի Հանրապետության 
	Ընդունվել է
	Տեղեկանք հիմնավորումը լրամշակվել է, հակիրճ ներկայացվել է նշված որոշման ընդունման անհրաժեշտությունը:

	
	
	3.Նախագծի 1-ին, 2-րդ կետերի ենթակետերի, հավելված 1-ի 2-րդ, 4-րդ, 6-րդ կետերի ենթակետերի, հավելված 4-ի 2-րդ և 4-րդ կետերի ենթակետերի համարակալումն անհրաժեշտ է վերանայել` համապատասխանեցնելով «Իրավական ակտերի մասին» Հայաստանի Հանրապետության օրենքի 41-րդ հոդվածի 5-րդ մասի պահանջներին:
	Ընդունվել է
	Կատարվել է համապատասխան փոփոխություն

	
	
	4.Նախագծի 2-րդ կետի է) ենթակետում անհրաժեշտ է «օրենսդրությամբ» բառը փոխարինել «Սնանկության մասին օրենքով» բառերով` համաձայն «Սնանկության մասին» Հայաստանի Հանրապետության օրենքի 17.1. հոդվածի և «Իրավական ակտերի մասին» Հայաստանի Հանրապետության օրենքի 36-րդ հոդվածի  պահանջների:

	Ընդունվել է
	Կատարվել է համապատասխան փոփոխություն

	
	
	5. Նախագծի 6-րդ կետում անհրաժեշտ է նշել ուժը կորցրած ճանաչվող իրավական ակտի լրիվ անվանումը` համաձայն «Իրավական ակտերի մասին» Հայաստանի Հանրապետության օրենքի 43-րդ հոդվածի 1-ին մասի պահանջների:


	Ընդունվել է
	Կատարվել է համապատասխան փոփոխություն

	
	
	6.Նախագծի հավելվածի 1-ի 1-ին կետում անհրաժեշտ է «սահմանվում են» բառերը փոխարինել «կարգավորվում են» բառերով, իսկ «նպատակները, ընթացակարգը և ժամկետները» բառերը փոխարինել «նպատակների, ընթացակարգերի և ժամկետների հետ կապված հարաբերությունները» բառերով` համաձայն «Իրավական ակտերի մասին» Հայաստանի Հանրապետության օրենքի 14-րդ հոդվածի պահանջների:


	Ընդունվել է
	Կատարվել է համապատասխան փոփոխություն

	
	
	7.Նախագծի հավելված 1-ի կետերի համարակալումն անհրաժեշտ է վերանայել` համաձայն «Իրավական ակտերի մասին» Հայաստանի Հանրապետության օրենքի 41-րդ հոդվածի 4-րդ մասի պահանջների: 


	Ընդունվել է
	Կատարվել է համապատասխան փոփոխություն

	
	
	8.Նախագծի հավելված 1-ի 5-րդ կետի ա) ենթակետից անհրաժեշտ է հանել «Հայաստանի Հանրապետության պետական կառավարման մարմինները» բառերը` համաձայն «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջների: Հարկ է նաև սույն կետի բ) ենթակետում «նախարարության» բառից հետո լրացնել «աշխատակազմի» բառը` համաձայն «Իրավական ակտերի մասին» Հայաստանի Հանրապետության օրենքի 36-րդ հոդվածի և  Հայաստանի Հանրապետության կառավարության 2002 թվականի նոյեմբերի 28-ի N 1917-Ն որոշման հավելված 2-ի պահանջների: 


	Ընդունվել է
	Կատարվել է համապատասխան փոփոխություն

	
	
	9.Նախագծի հավելված 4-ի 1-կետում անհրաժեշտ է «սահմանվում են» բառերը փոխարինել «կարգավորվում են» բառերով, իսկ «ընթացակարգը և ժամկետները» բառերը փոխարինել «ընթացակարգի և ժամկետների հետ կապված հարաբերությունները» բառերով` համաձայն «Իրավական ակտերի մասին» Հայաստանի Հանրապետության օրենքի 14-րդ հոդվածի պահանջների:


	Ընդունվել է
	Կատարվել է համապատասխան փոփոխություն

	Հարկ է նշել, որ շահագրգիռ մարմիններ կարծիքի ներկայացված որոշման նախագծի և վերջնական լրամշակված տարբերակում հավելվածների համարները, ինչպես նաև կետերի և ենթակետերի համարակալումները փոխվել են մասնավորապես՝ 

-հայերենի այբենական տառերով ենթակետերը փոխարինվել են արաբական թվերով, իսկ ենթակետերի պարբերությունները՝  հայերենի այբենական տառերով,
- Հավելված 2-ը դարձել է Հավելված 4,

- Հավելված 4-ը դարձել է Հավելված 2,
- ՖՏՄ 1-ը դարձել է Հավելված 3,
- նախագծից հանվել են Հավելված 3, 5, 6, 7,8,
-Նախագիծը լրացվել է նոր Հավելված 5-ով:



